
ప్రవక్త సల్లల్లాహు అలైహి వసల్లం ఏదో విషయాన్ని చెబుతూ
చివరన “అది (ఈ ప్రపంచము నుండి) ఙ్ఞానము అంతరించి

పోయినపుడు జరుగుతుంది

జియాద్ ఇబ్న్ లబీద్ రజియల్లాహు అన్హు ఉల్లేఖనం : ప్రవక్త సల్లల్లాహు అలైహి వసల్లం
ఏదో విషయాన్ని చెబుతూ చివరన “అది (ఈ ప్రపంచము నుండి) ఙ్ఞానము అంతరించి పోయినపుడు

జరుగుతుంది” అన్నారు. నేను “ఓ రసూలుల్లాహ్ (ల్లల్లాహు అలైహి వసల్లం ! ఙ్ఞానము ఎలా
అంతరించి పోతుంది. మేము ఖుర్’అన్ చదువు తున్నాము, మా పిల్లలకు బోధిస్తున్నాము, వారు

వారి సంతానికి నేర్పుతారు. అలా తీర్పు దినము వరకు జరుగుతుంది. మరి ఙ్ఞానము ఎలా
అంతరించిపోతుంది?” అన్నాను. దానికి వారు ఇలా అన్నారు “నీ తల్లి నిన్ను కోల్పొవు

గాక, ఓ జియాద్! ఈ మదీనా నగరంలో నువ్వొక మంచి ఙ్ణానవంతుడవని, మంచి పరిఙ్ఞానం కలిగిన
వాడివి అని అనుకున్నాను. యూదులూ మరియు క్రైస్తవుల విషయంలో ఇలా జరగ లేదా, వారు
తౌరాతు మరియు ఇంజీలు గ్రంథాలను చదువుతారు ఐనా వాటిలోని ఒక్క విషయం పై కూడా

ఆచరించరు”.
[ప్రామాణికమైన హదీథు] [ఇబ్న్ మాజహ్ నమోదు చేసినారు:]

ప్రవక్త సల్లల్లాహు అలైహి వసల్లం ఒకసారి సహబాల మధ్య కూర్చుని ఇలా అన్నారు:  ఇది ప్రజల
మధ్య  నుండి  ఙ్ఞానము  అంతరించిపోయే  సమయం.  జియాద్  ఇబ్న్  లబీద్  రజియల్లాహు  అన్హు
ఆశ్చర్యపోయి  ప్రవక్త  సల్లల్లాహు  అలైహి  వసల్లం  ను  ప్రశ్నించారు.  ఆయన  ప్రవక్త
సల్లల్లాహు అలైహి వసల్లం ని ఇలా ప్రశ్నించాడు: “మానుండి ఙ్ఞానము ఎలా లేపుకోబడుతుంది?
మేము  ఖుర్’ఆన్  ను  చదివాము,  కంఠస్థము  చేసినాము,  ప్రతి  దినము  పారాయణము  చేస్తాము,  మా
భార్యలకు  బోధించినాము,  మా  పిల్లకు  బోధించినాము,  వారు  వారి  పిల్లలకు  బోధిస్తారు  (మరి
ఙ్ఞానము  ఎలా  అంతరించి  పోతుంది?)  దానికి  ప్రవక్త  సల్లల్లాహు  అలైహి  వసల్లం  ఆశ్చర్యంగా
ఆయన వైపు చూస్తూ “నీ తల్లి నిన్ను కోల్పోవుగాక ఓ జియాద్! నేను నిన్ను మదీనా నగరంలో మంచి
ఙ్ఞానవంతులలో  ఒకడివని  భావిస్తున్నాను”  అన్నారు.  తరువాత  ప్రవక్త  సల్లల్లాహు  అలైహి
వసల్లం  అతనికి  వివరించారు:  “ఙ్ఞానం  అంతరించి  పోవడమంటే,  ఖుర్’ఆన్  అంతరించి  పోతుందని
అర్థం  కాదు.  ఆచరణ  అనేది  లేకపోవడం  వల్ల  ఙ్ఞానం  అంతరించి  పోతుంది.”  యూదులూ  మరియు
క్రైస్తవుల  వద్ద  ఉన్న  తౌరాతు  మరియు  ఇంజీలు  గ్రంథాల  విషయం  కూడా  ఇదే.  వారికి  ప్రయోజనం
కలిగించేది  ఏదైనా  ఉంటే  అది  వారు  వాటి  ద్వారా  ఆర్జించిన  ఙ్ఞానము  ఆధారంగా  ఆచరించడమే.
(కానీ  వారు  జ్ఞానము  ఆధారంగా  ఆచరించరు).

